
Vilmund Jacobsen

Leygardagin 20. juni verður nógv 
ymiskt á skránni á sandoyar­
stevnu. Umframt at Klædna­

handilin hjá Brynju verður opin, verður 
eisini Hotel Skálavík opið, soleiðis 
sum stevnuskáin sigur.

Sjálv stevnan verður sett leygar­
dagin klokkan 15, og tað verður Randi 
Á. Jakobsen, sum fer at seta stevnuna.

Leygardagin verður eisini Tivoli 
opið, málningaframsýning verður í 
skúlanum, og har verður eisini søla av 
ymiskum handaligum.

Kálvur Lítli, sum livdi í Sandoynni í 
1400-talinum, verður vístur á Keldu.

Klokkan 17 leygardagin fer Jógvan 
Arge, útvarpsmaður og rithøvundur, 
at siga frá um útróðrarbátar úr Sand­
oynni, sum í sínari tíð vóru í Grønlandi, 
og klokkan 18 verður gongutúrur 
saman við Bjarna Dalsgaard. Her 
verður ymiskt at hoyra úr bygdini og 
byrjað verður við standmyndina av 
Heðini Brú.

Klokkan 19 verður sangløta við 

Manskórinum í oynni, og á mid­
nátt fer Katrin Petersen at halda 
midnáttarrøðu. Eftir røðuna verður 
felagssangur.

Leygarkvøldið verður dansur í 
Skálavík við Sunrise.

Bussur fer at koyra úr Skopun 
klokkan 23.15 til midnáttarrøðuna - 
og heimaftur úr Skálavík eftir dansin.

Sunnudagurin
Sunnudagin 21. juni hevur Hotel 

Skálavík opið sambært stevnuskránni, 
og tá heldur eisini málningafram­
sýningin fram í skúlanum.

Seinnapartin sunnudagin verður 
tivoli opið aftur, Bassa-føðingardagur 
verður saman við Karlo, Ludda og 

vinum, og klovnurin Bubu fer at undir­
halda.

Klokkan 19 sunnukvøldið endar 
skráin fyri sandoyarstevnu við sang­
løtu.

Nógv á skránni í 
Skálavík leygardagin
Sandoyarstevnan hevur nógv áhugavert á skránni fyri leygardagin 20. Juni


